
VITORIA-GASTEIZKO UDALA
INGURUGIRO GAIETARAKO IKASTEGIA

Pertsona fisikoei Urarteko (Abetxuku) hiri-baratzeetako lursailak erabiltzeko baimena emateko
deialdi publikoaren oinarriak. 2026ko deialdia

2026ko urriaren 16ko Vitoria-Gasteizko UdalarenTokiko Gobernu Batzarrean pertsona fisikoei
Urarteko (Abetxuku) hiri-baratzeetako lursailak erabiltzeko baimena emateko deialdi publikoaren
oinarriak. 2026ko deialdia onartu zen.

Natura hirian bertakotzeko oinarrizko elementu dira hiri-baratzeak, baita pixkanaka autoe-
koizpen-estrategiak eta iraunkortasunaren inguruko sentsibilizazioa garatzen joateko ere. Mota
horretako ekimenei esker da posible neurri handi batean gure gizartean oinarrizko kontzeptuak
zabaltzea, besteak beste, elikadura-burujabetza, tokiko produktuak, elikadura osasungarria eta
osasunerako hezkuntza.

Ekimen horien artean leku nabarmena hartzen dute Abetxukuko hiri-baratzeek, zeinek par-
tikularrek aldi batez erabiltzeko 225 lursail biltzen baitituzte.

Vitoria-Gasteizko Udalaren hiri-baratzeen erabilera arautzeko ordenantza oinarritzat harturik,
Vitoria-Gasteizko Udalak -Ingurugiro Gaietarako lkastegiaren bitartez- deialdi publiko hau egiten
du, Urarteko (Abetxuku) aisialdiko hiri-baratzeetako lursailak erabiltzeko baimenak emateko.
Oinarri hauek arautuko dute deialdia:

Lehena. Deialdiaren xedea

Vitoria-Gasteizko Udalak hala eskatzen duten -eta deialdian bertan nahiz Vitoria-Gasteizko
Udalaren hiri-baratzeen erabilera arautzeko ordenantzan galdatzen diren betebeharrak betetzen
dituzten- pertsona fisikoei Abetxukuko Urarteko hiri-baratzeetako lursailak baliatzeko baimenak
ematea du xede deialdi honek.

Bigarrena. Deialdi honetan sartzen diren lursailak

Vitoria-Gasteizko Udalaren jabetzako honako lursail hauek -jabetza publikoko ondasunak-
sartzen dira: Urarteko hiri-baratzeetan 2026ko urtarrilean libre dauden lursailak, pertsona fisi-
koek baliatzeko direnak.

Hirugarrena. Lursail bat erabiltzeko baimenaren onuradun izateko betekizunak

— Adinduna izatea, eta Vitoria-Gasteizko auzotarra, hots, biztanleen udal-erroldan izena
emanda egotea.

— Baratzeetako lursailak erabiltzeko baimenak emateko deialdian parte hartzea.

— Udal-baratzea erabiltzeko baimena indarrean jarri aurretik udalak antolatutako baratze-
zaintza ekologikoari buruzko arauzko ikastaroa egin izana. udal-lursail bat erabiltzeko baimena
ematen zaienek, baldin eta udalak antolatutako baratzezaintza ekologikoari buruzko arauzko
ikastaroa egin ez badute azken hamar urteetan, urte honetan zehar egin beharko dute, lursaila
erabili ahal izatekotan. Horretarako, behar diren ikastaroak antolatuko ditu udalak.

— Deialdia argitaratu baino bi urte lehenago udal-lursail bat erabiltzeko baimenik ez eduki
izana, Vitoria-Gasteizko hiri-baratzeen erabilera arautzeko udal ordenantzaren 10.3 artikuluko
hirugarren paragrafoan ezarritakoa gorabehera.

— Udalari ordaindu beharreko zergak ordainduta edukitzea.
Laugarrena. Lursailak erabiltzeko baimena eskuratzeko debekuak

Aurreko artikuluan adierazitako baldintza guztiak bete arren, ez zaie baratzerik erabiltzeko
aukerarik emango egoera hauetakoren batean egokitzen direnei:

— Udalaren hiri-baratzeetan beste lursail baten adjudikaziodun izatea.
— Udal-lursail bat erabiltzeko baimena baliogabetu izana, azken bost urteetan.
Bosgarrena. Eskabideak, behar diren agiriak eta aurkezteko lekua

San Martineko udal bulego teknikoetan aurkeztu beharko dute eskabidea interesdunek, edo
herritarrei laguntzeko udal bulegoetakoren batean, bertan eskuratu ahal izango duten eredu
normalizatua baliatuz.

Agiri hauek erantsi beharko dizkiete eskabideei:
— Nortasun-agiriaren edo legez ordezten duen agiriaren fotokopia.

— Erantzukizunpeko adierazpena -1. eranskinari jarraiki-, non adierazten den interesduna ez
dagoela deialdi honetako betebehar eta debekuen ataletan adierazten diren debeku-egoeretako
batean ere, ezta Vitoria-Gasteizko Udalaren hiri-baratzeen erabilera arautzeko ordenantzan
adierazten den inongo debeku-egoeratan ere.

Argibide gehiago: 010 eta 945 162696 telefonoetan nahiz www.vitoria-gasteiz.org helbidean.
Seigarrena. Eskabideak aurkezteko epea

Eskabideak aurkezteko epea 30 egun naturalekoa izango da, deialdi hau udalaren web orrian
argitaratzen denetik.

Ingurugiro Gaietarako Ikastegiak izapidetuko ditu eskabideak.

Eskabideak aurkezteko epea bukatu ondoren, onartu eta baztertuen behin-behineko zerrenda
argitaratuko da udalaren webgunean eta iragarki-taulan, baztertzeko arrazoiak adierazten direlarik.

Ondoren, 15 egun balioduneko epea zabalduko da, erreklamazioak aurkezteko eta agirietako
akatsak zuzentzeko.

Erreklamazioak ebatzi ondoren, onartutako eskabideen behin betiko zerrenda argitaratuko
da, eta zozkatuko diren lursailen zerrenda.

Zozketarako zenbakiak agertuko dira zerrendan, eta zozketaren eguna eta ordua adieraziko.
Zazpigarrena. Baimena ematea

Udalaren hiri-baratzeak erabiltzeko baimenak eskabidea egiten duten pertsona fisikoen alde
emango dira, erabilgarri dauden lursailak onartzen diren eskabideen artean zozkatuz.

Zozketaren emaitza akta batean jasoko da, eta udalaren iragarki-taulan eta webgunean
argitara emango, kontsultatzerik izan dadin.

Zozketa egin ondoren, zein lursail erabil beharko duten jakinaraziko zaie halakoren bat
erabiltzeko baimena egokitu zaienei, udalak antolatutako ikastaroa egina badute. Lursailen
bat erabiltzeko baimena egokitu arren udalak antolatutako baratzezaintza ekologikoari buruzko
arauzko ikastaroa oraindik egin ez dutenei, ikastaroa egiteko eta lursaila erabili ahal izateko
baldintzen inguruko informazioa emango zaie. lkastaroa bukatu ondoren, zein lursail erabiltzea
egokitu zaien jakinaraziko zaie.

Udalaren hiri-baratzeak erabiltzeko baimenak ematen direneko administrazio-ebazpenak
Administrazio Publikoen Ondarearen azaroaren 3ko 33/2003 Legean adierazten direnak jaso
beharko ditu. Hiri eredu, Hirigintza, Etxebizitza, Garbiketa eta Ingurumenaren Saileko zinegotzi
ordezkariak emango du, eta agortu egingo du administrazio-bidea. Ebazpen horren kontra
aukerako berraztertzeko errekurtsoa aurkeztu ahal izango da, erabakia hartu duen organo berari
zuzendua, edo, behar izanez gero, administrazioarekiko auzi-errekurtsoa.

Zortzigarrena. Erabiltzeko baimenaren iraupena

Gehienez ere lau urteko indarraldia izango dute baimenek, eta ezingo da epe hori luzatu,
Administrazio Publikoen Ondarearen azaroaren 3ko 33/2003 Legearen 92.4 artikuluan arautzen
diren baliogabetze-kasuak eta Vitoria-Gasteizko Udalaren hiri-baratzeen erabilera arautzeko
ordenantzan xedatutakoa gorabehera.

Bederatzigarrena. Tasak ordaintzea

Udal lursailak erabiltzeko baimena ematen delarik, jabetza publikoko ondasunak okupatzeari
dagokion tasa ordaindu beharko da, dagokion ordenantza fiskalean arautzen denaren arabera.

Hamargarrena. Araudi aplikagarria

Oinarri honetan aurreikusi gabekoetan, honako hauek hartuko dira kontuan: Vitoria-Gasteizko
Udalaren hiri-baratzeen erabilera arautzeko ordenantza, Administrazio Publikoen Ondarearen
azaroaren 3ko 33/2003 Legea, Toki Erakundeen Ondasunen Araudia onartu zeneko ekainaren
13ko 1372/86 Errege Dekretua, Administrazio Publikoen Administrazio Prozedura Erkidearen
urriaren 1eko 39/2015 Legea edo horiek ordezten dituzten arauak eta aplikatzekoak diren gai-
nerakoak.

Vitoria-Gasteizen, 2026ko urriaren 19an

Hirigintza, Etxebizitza, Garbiketa eta Ingurumenaren Saileko zinegotzi ordezkaria
BORJA RODRIGUEZ RAMAJO

